
 Alhamdulillah Buletin Galeri Seni Merbok kembali dengan Edisi 

Khas 2019 bagi bulan Julai hingga Disember 2019. Galeri telah menerima 

kunjungan dari pihak Istana rentetan program Pameran Seni & Budaya 

2019. Fakulti Seni Lukis Seni Reka, UiTM Cawangan Kedah juga rancak 

dengan program-program seperti pertandingan melukis,mendapat 

anugerah bagi pertandingan bertaraf antarabangsa, aktiviti penjanaan 

fakulti serta pelbagai lagi acara yang menaikkan nama fakulti. 

Diharapkan agar kejayaan dapat diteruskan di masa akan datang dan 

smoga bahan penerbitan ini mampu dimanfaatkan oleh seluruh warga 

kampus UiTM Cawangan Kedah.   

Program Tanggungjawab Sosial Koperasi (CSR) 

Oleh Dr Neesa Ameera Mohamed Salim

Coop Care Melukis Mural Patriotik sempena 
Sambutan Kemerdekaan Yang ke-62

Sempena dengan sambutan kemerdekaan Malaysia yang ke-62, Jabatan Grafik dan 
Media Digital, Fakulti Seni Lukis Seni Reka, UiTM Cawangan Kedah telah dijemput 
oleh ANGKASA (Angkatan Koperasi Kebangsaan Malaysia) untuk berkerjasama dalam 
menghasilkan sebuah mural di dinding utama  Pusat Genius Kurnia, Kuala Lumpur. 
Pusat Genius Kurnia adalah pusat yang menyediakan intervensi awal untuk kanak-kanak 
autisma. Mural yang bertemakan kemerdekaan telah diilhamkan oleh seorang remaja 
autisma, Wan Jamila atau lebih dikenali dengan artjamila, dan divisualisasikan oleh 15 
pelajar tahun akhir diploma Jabatan Grafik dan Media Digital, UiTM Cawangan Kedah 
dan 4 pensyarah Dr Neesa Ameera, Dr Faryna, Cik Syahrini dan Encik Syafiq.

Projek mural ini terbahagi kepada dua 
bahagian utama (Dinding artjamila dan 
dinding “jigsaw wall”). Seramai 470 pelajar 
dari Genius Kurnia juga membantu dalam 
menceriakan dinding mural dengan 
meletakkan hand print di dinding 
sebagai tanda sokongan dan cinta 
kepada sekolah dan negara. Mural 
yang dihasilkan telah dirasmikan oleh 
YBhg. Dato’ Kamel Mohamad, Timbalan 
Ketua Setiausaha (Perancangan Strategik), 
Kementerian Pendidikan Malaysia pada 7 
Oktober 2019.




